
Question 1

Ninaitwa Mahir. Wikendi iliyopita, mimi na rafiki yangu Amin
tulikuwa tukiendesha baiskeli zetu mtaani kwetu. Mara

paka mweusi akavuka barabara na nilipojaribu kumkwepa
aliruka na kunifanya nishtuke kwa woga na niachilie usukani
wa baisikeli yangu. Ghafla nikadondoka chini na baisikeli
yangu ikagonga ukuta. Hapo tena nikajikuta nimeumia na
nikalazimika kukaa sakafuni. Tatizo ni kwamba yule paka
alitoka kwenye kichaka kwa hivyo sikumwona hadi alipokuwa
mbele yangu.

Lakini kitu kilichoniudhi hasa ni vile Amin alivyokuwa
akicheka. Alishika tumbo huku akinicheka kwa kelele. Mara
watoto wengine wakaja kunizunguka. Nilitamani kusimama
lakini magoti yangu yaliuma sana. Baisikeli yangu ilionekana
kuwa sawa.



Question 1

Question 2

Asha

Mimi huogelea kwenye bwawa karibu na nyumbani kila
asubuhi kabla ya kuenda shuleni. Ninahisi zoezi limenisaidia
kujiamini hasa kwani ninakutana na watu wapya. Ninapenda
mno kuwa kwenye maji. Baadaye nitajaribu kuogelea mtoni
na baharini ingawa ninaogopa kasi za mawimbi.

(continued on the next page)

Question 2 continued.

Sabrina

Nimejisajili katika kilabu cha kuchora ili niweze kutuliza akili
yangu. Mimi huenda mara moja kwa wiki siku za Jumamosi.
Nina shauku kubwa ya kuenda ingawa hadi leo nimekutana

na watu wachache sana kwani huhisi haya kusemesha

watu nisiowajua.

(continued on the next page)

Question 2 continued.

Hirsi

Siwezi kuishi bila mpira wa miguu, hivyo hucheza kila
Jumapili. Kwa vile mimi ni mchezaji mzuri sana nahodha wa
timu za mpira wa miguu hunigombania. Kila mmoja hutaka
nicheze katika timu yake. Mpira unanilazimisha kufuata
kanuni zilizopangwa na kocha. Nimejifunza kuwa makini
ninapolazimika na hii imenisaidia kufuzu katika masomo.



Question 3

Nina bahati ya kuwa na wazazi ambao wanapenda kusafiri.
Tatizo lililopo ni sehemu wanazopenda kuenda: jangwani.
Huko kuna ulimwengu ambao una joto kupita kiasi wakati
wa mchana na baridi iliyozidi kikomo usiku. Sijawahi
kumsikia mtu yeyote anayependa kutembelea jangwa.
Binafsi nisingechagua kupanda ngamia na kutembea nao
kwenye mchanga wa jangwa.

Ninadhani ningefurahi mno kuota jua kwenye ufukwe wa
bahari ya Hindi ambapo maji yana rangi za buluu na kijani
na pia kusafiri baharini kwa jahazi kubwa huku muziki wa
taarab ukipigwa.

Amini usiamini, mwezi Agosti mwaka huu, wazazi wangu
waliniarifu kwamba tutaenda kutembelea jangwa la Sahara!
Niliposikia habari hii nilikuwa nimeketi kwenye sofa letu
kubwa ambapo nilistarehe huku nikinywa soda baridi na
papo hapo nilitamani kulia.

Nikauliza ‘hatutaenda ufukweni bali tutaona vumbi la
jangwa?’ Wazazi wangu walisema ‘usifanye ubishi,
utafurahia ukifika huko’.



Question 4

Wakati wa magharibi, Yusuf alikaa kwenye baraza pamoja na
Hamid na wageni waliokuja na alihitajika kuwaletea wageni
maji na sharubati kwenye bilauri kubwa.

Usiku inapokuwa baridi sana milimani au inaponyesha mvua,
aliwaletea mablanketi. Walikaa juu ya mikeka, wakiizunguka
taa ya kandili iliyokuwa sakafuni. Yusuf ambaye alikaa kando
kutokana na umri wake mdogo, alisikiliza mikasa ya maeneo
kadha wa kadha yaliyokuwa ya ajabu.

Kuna wakati walishusha sauti zao na kukaribiana, na
kumfukuza Yusuf kila alipowakaribia. Hapo tena aliona macho
ya wasikilizaji yakipanuka kwa msisimuko na mshangao, na
mwishoni nyuso zao zilijaa vicheko walivyoangua.

Usiku mmoja alikuja mtu kutoka Mombasa akawaeleza
kuhusu ami yake aliyerudi kutoka nchi ya Urusi baada ya
miaka kumi na tano. Aliwastaajabisha kwa kusema kwamba
kuna mji wa Petersburg ambapo katika majira ya joto jua
liling’aa hadi usiku wa manane na majira ya baridi ilikuwa
giza muda wote.

llipokuwa baridi, maji yaliganda na kuwa theluji iliyotanda
juu ya mito na maziwa. Tena ilikuwa nzito hata mtu angeweza
kuendesha gari la mkokoteni lililosheheni. Pia watu walitoboa
mashimo kwenye theluji ili kuvua samaki.

Question 5

Zawadi uliyopewa
Mawazo kuhusu zawadi
Nyakati za kutoa zawadi

Zawadi pendwa za baadaye



11

Question 7

Role models are important in the lives of young people.
These include people from the world of sport, music,
fashion and politics.

One good example is a young girl who lives in Tanzania
and who dreams of being the president of her country.
She recently appeared on television and many people
were impressed by her.

On the other hand, particularly on the Internet, there are
sometimes negative influences on the youth of today and
many teachers and parents worry about the effects that
these people may have.

